
Oor die verantwoordelikheid van die mens

156 Dan gaan almal blymoedig na

Cyrenius toe en vra hom wat hulle in die opsig moet
doen.

[2] En Cyrenius sé: "Dit sal meer gepas wees as u
in geheel nog ietwat afwag en in plaas daarvan in u
harte baie nader na Hom toe gaan. Dan sal Hy wel
Self na u toe kom en Self aan u sé wie Hy is en wat
u moet doen! Voorlopig kan ek u in elk geval sé dat
u op 'n goeie spoor is! Want dat die groot Elohim-
mens Homself beslis hier sou ophou, kon u reeds uit
ons aanwesigheid uitgemaak het! Vir iets onbe-
langrik sou ons nie byna drie dae lank hier gebly het
nie!

[3] Hy is dus hier, daarvan kan u nou heeltemal van
seker wees. Nader Hom egter eers in u hart, en
neem ook 'n ernstige besluit om al u ou
gewoontes en sondes grondig af te 1, dan sal
Hy weldra na u toe kom, en u die goddelike opdrag
gee wat u in die toekoms sal moet doen!

[4] Hy is inderdaad die Een waarvan u self dink dat
Hy dit is! Kyk na Hom en dink: Hy is JaHWeH Self
as mens onder die mense! HY IS, wat hemel en
aarde geskape het, en alles wat daarin en daarop is!

[5] Ek sé vir u: Hy is die ewige grondslag van alles
wat is en alles wat lewe! In die ondeurgrondelike
mag van Sy Wil bestaan die hele oneindigheid. Al
die mag van die engele is slegs 'n suggie uit Sy
mond, en al die lig is van Hom afkomstig!

[6] Kortom, dink u in, dat Hy waaragtig die Een is
wat vir Moses die wette op Sinai gegee het vir die
volk Israel, maar die volk het Hom vergeet, en het
weer in al die sonde teruggeval!l Nou kom Hy om Sy
volk weer op te rig, en vry te maak van alle
sielsiektes.

[7] Hy dra "'n mooi rooskleurige gewaad om te toon
hoe baie Hy nog altyd Sy volk liefhet. Maar met die
wye blou mantel gee Hy aan dat Hy ook tot ons, die
heidene, gekom het, om ook vir ons tot Sy kinders
om te vorm! Die mantel omvat die hele wéreld, en
daartoe behoort ook al die heidene.

[8] Dink dan nou maar net na oor alles wat ek vir u
gesé het, en dan sal dit weldra vir u duidelik word
dat ek u geen onwaarheid vertel het nie!"

[9] Stahar en al sy kollegas bedank Cyrenius hartlik
vir die onverwagte duidelikheid van sy kant af en
trek hulle eerbiedig terug.

[10] Toe hulle so op hul gemak weer die oewer van
die see bereik het, sé Stahar aan sy metgeselle: "Dit
is tog merkwaardig, na hierdie bykans algehele
duidelikheid van Cyrenius oor die Messias, voel ek
goed wonderlik, enorm behaaglik! "'n Sekere gevoel

van versorgdheid kom daar oor my, asof ons almal
op hierdie wéreld nou nie die geringste meer
ontbreek nie! Tewens oorval tog 'n baie eienaardige
skroom en vrees vir JaHWeH van die ewigheid my,
want ons kan nou na alles wat ons gesien en gehoor
het, nie meer verberg dat Hy waaragtig is nie, wat
Cyrenius van Hom gesé het! 'n Gesprek met Hom
sal nou 'n baie afsonderlike gewaarwording vir ons
wees! Ons anders baie vlot tonge sal ons sekerlik
die diens weier!"

[11] Dan sé "n werklik moedige man uit die groep
van vyftig: "Ja, ja, jy het werklik baie korrek en waar
gepraat, maar ek dink tog die volgende: Ons kan tog
niks daaraan doen dat ons mense is nie, want ons
het ons beslis nie self op die wéreld gesit nie! Ook is
ons nie aanspreeklik vir al ons lewensomstan-
dighede, waardeur ons diegene geword het, wat ons
was nie. Ons ouers, ons opvoeding en die daardeur
ontwaakte behoefte van welke soort dan ook, het
daarmee saamgewerk.

[12] As ons kinders sou wees van arme dorpelinge,
sou ons seker dit geword het wat ons ouers was,
maar Elohim het ons kinders van baie aansienlike
en ryk ouers laat word. Hulle het ons in die tempel
laat opvoed en ons daarna heeltemal aan die tempel
gewy. Daarvoor kan ons tog onmoontlik aan-
spreeklik wees! Dat ons dit geword het wat ons was,
het tog seker ook met die medewete van die wil van
die Almagtige gebeur!

[13] Dat ons onsself toe baie veroorloof het wat nie
volgens die wette heeltemal in orde was nie, was
natuurlik ons eie werk gewees. Maar daarby het ek
tog nog altyd gedink: As jou ouers 'n visser van jou
gemaak het, wat nou kommervol in sy lewens-
onderhoud moet voorsien, sou daar tog nie baie
gebeur het wat 'n mens homself, deurdat hy goed
versorg is, toegelaat het nie, omdat 'n goedgevoede
vlees en bloed hom altyd aandryfl Daarom is ons
tekortkomings teen die wet, vir 'n deel 'n gevolg van
die omstandighede waarin ons deur geboorte en
opvoeding beland het.

[14] As die groot Messias nou na ons toe sou kom,
sou ek in sekere sin heeltemal sonder angs en
spesiale skroom met Hom kon praat, want ek kan
nie minder wees as wat ek is nie, en Hy ook seker
nie méér as wat Hy van ewigheid tot ewigheid is nie!
[15] Sé eers openlik: Kan 'n boom iets daaraan
doen as hy deur die storm geweldig heen en weer
geskud word?! Of is dit die skuld van die see,
wanneer moedswillige windvlae haar gladde spieél
omwoel, en maak dat die een golf die ander, soos 'n
roofdier sy prooi, verslind?! Of kan die swakke riet
dit help, dat hy deur die golwe na alle kante toe
omgebuig word?!




[16] Ons is geen oerkrag nie, en is afhanklik van
allerlei verborge kragte wat op ons inwerk. Wat het
jy @aan "n goeie en ernstige wil om nooit te val nie, as
die brug waaroor jy moet gaan, sonder dat jy dit
weet, bouvallig geword het, en die oomblik instort
wanneer jy baie onskuldig daaroor loop?! Wat is die
lewe, wat se steunpunte het dit waarop ons met
sekerheid kan bou?! Wie ken die fondamente van
die denke en die wil?! Deur die dierlik blinde
byslaap, wat bykans nooit iets met ernstige nadenke
te make het nie, word die lewe by diere en mense
op één en dieselfde wyse gevorm! Nog die dier, nog
die mens het ook maar “n sprankie bewussyn van dit
wat maak dat deur die sinlike dooie byslaap, 'n
lewende organisme gevorm word. Net die stoflik
tegniese deel is al so kunstig saamgestel, dat 'n
groot geleerde baie jare sou moet studeer om al die
afsonderlike bestanddele en hul oorsaaklike verbin-
dings ook maar oppervilakkig te leer ontdek en te
ken! Maar dan eers het hy die masjien voor hom,
waar is dan nog die prinsiep van die lewe self, hoe
werk dit saam met die masjien, en hoe bedien dit
hom en sy tallose onderdele?

[17] Ons weet goed dat ons nou bestaan en dat ons
lewe en dink en wil. Ook word ons van die mees
verskillende gevoelens en drifte in ons gewaar, maar
hoe ontstaan dit in ons, wie roep dit op en waar
gaan dit heen, as ons dit versadig het met dit
waartoe hulle ons gedwing het?

[18] Kyk, dit is goed gegronde oordenkings,
waardeur minstens ‘n vier vyfde deel van ons
bestaan volgens elke gesonde verstand teenoor
elke god homself verontskuldig, en daarom vrees ek
ook geen gees en geen god nie! lets slegs het ek
nooit gedoen nie, behalwe dat ek so nou en dan
sommer soos ‘n mens plesier had aan 'n los meisie,
en dit I& tog ook weer in my aard! Waarom moet die
liggaam van ‘'n mooi, jong meisie my dan so
geweldig bekoor? Het ek self so 'n oorheersende
begeerte in my wese gelé? Daarvan weet ek niks
nie! Wie maak dan dat my gevoel vir liefde so
moeilik te bevredig is? Wie het in my die honger en
die dors geskape? Waarom moet ek dan eet en
drink? Kyk, dit word alles in ons veroorsaak deur
hoé kragte wat ons nie kan bedwing nie! Tot op 'n
sekere hoogte kan ons onsself self wel verloén,
bokant hierdie hoogte hou dit egter op! Maar as dit
nou so is, watter verstand, reiner as myne, en welke
wysheid kan dan in staat wees om my, vanweé my
toestand en my doen en late, voor "n streng oordeel
te daag? Seker nie van 'n mens wat net so helder
dink soos ek nie, - en nog baie minder van 'n
allerhoogste en stralende Elohim! Waarom sou ek
dan so "n kinderagtige angs hé vir 'n god?"

[19] Stahar sé: "Maar daar staan tog geskryf dat die
mens Elohim moet vrees, omdat Elohim almagtig en
die mens erg onmagtig is, en hom nooit kan versit
teen Elohim nie.

[20] Die spreker sé: "Heeltemal korrek! Hy moet
Elohim vrees! Dit is egter maar net 'n boodskap vir
die morele mens, - maar nie vir die hele mens in al
sy lewensfunksies nie! Maar selfs hierdie vrees is
eintlik maar net 'n vrees uit liefde, wat in sekere
opsigte vir die vrye wil van die mens dien as
lewensleidraad, soos die kinders hul ouers uit liefde
vrees. Maar vra eers vir 'n god 'n verbod op die
asemhaal, of die spysvertering, of die polsslag, of
die veroudering, of die groei van die hare, van die
naels, of die ruik, en die proe, en die ondergaan van
lus en pyn! Welke god met enige wysheid sou dit
doen?! Waar het ons dan 'n maatstaf om presies af
te meet, waar die mens binne sy morele perke, los
van alle noodsaaklike lewensfunksies, ‘n konkreet
vasgestelde standpunt het, en inneem ten opsigte
van die dink, wil en handel!

[21] Wie ken die drade waarmee die natuurlike lewe
saamhang met die op homself heeltemal vrye,
suiwer geestelike lewe, en wie weet in hoeverre die
natuurlike lewe hom, onbelemmerd deur hierdie
drade, as 'n selfstandige heeltemal kan beweeg?!
Ja, 'n mens sien wel dat elke mens in 'n bepaalde
opsig vry is - hy kan gaan waarheen hy wil, hy kan
staan of sit, hy kan na wense met sy oé na alle
kante toe kyk - maar daaraan is daar tog vooraf 'n
noodsaak, uitgaande van die begrensde natuurlike
lewe!

[22] Dit is daarom egter die vraag, waar die eintlik
vrye, morele standpunt van die mens tussen die
noodsaaklike, natuurlike lewe, en die vrye, geeste-
like aard van die mens geplaas is! Solank dit nie
duidelik omskryf is nie, kan van sonde of deugde nie
gepraat word nie!"



